
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
অমর প্রেম
৪৫ খাইতে লাগিল—পাছে ওখানা উঠিয়া গেলে পিতা আবার ওখানি হইতেও কিছু তুলিয়া দেন।
মনােহর আধখানা রুটিতে তরকারিটুকু লইয়া খাইয়া ফেলিল ও পরে জলপান করিয়া উঠিল। পাতে আধখানা পড়িয়া রহিল। | সুহাসিনীর সন্দেহ হইল তাহাদের মাতাপুত্রের কথা বােধ হয় মনােহর শুনিয়াছে। তাহার মনে একটা আঘাত লাগিল, বলিল, ও আধখানা বা থাকে কেন, কাউকে দিয়ে দিলে হত।
| মনে তখন তাহার ক্লান্ত ও ক্ষুধার্ত স্বামীর জন্য সমবেদনা জাগিতেছিল, কিন্তু মুখ হইতে যাহা বাহির হইল তাহাতে সমবেদনার চিহ্ন কিছুই ছিল না।
স্বামী উত্তরে কিছু না বলিয়া একটু ম্লান হাসি হাসিয়া উঠিয়া পড়িল ও ধীরে ধীরে ঘরের বাহির হইয়া গেল।
সুহাসিনীর চোখে জল আসিল। সবারি অলক্ষ্যে সে তাহা নীরবে মুছিয়া ফেলিল।
[
৬
।
পর মাসে সুহাসিনী সংসার খরচের যে টাকা পাইত তাহা হইতে ১০১ দশ টাকা বেশী পাইল। তাহাতে সংসারের স্বচ্ছলতা একটু হইল বটে, কিন্তু অশান্তি হইল তার চেয়ে বেশী। সুহাসিনী হিসাব কুরিয়া। দেখিল স্বামী পূর্বের চেয়ে সকালে ঘণ্টা দুয়েক ও রাত্রেও ঘণ্টা দুয়েক

		 এই পাতা শেষ সম্পাদিত হয়েছে ১১:৩৫টার সময়, ১৫ সেপ্টেম্বর ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

